
Formæli 
Góði lesari! Á Blákrossheiminum veita vit viðgerð til mennisku við rúsnýtsluórógv og teirra 
avvarðandi. 

  

Blákrossheimið 
Hurðarnar á Blákrossheiminum lótu upp í 1984. Heimið var tá staðsett í Kongagøtu í Havn og virkaði 
sum avrúsingarstað, viðgerðarstovnur og herberg. Pláss var bara fyri fimm fólkum. Trý ár seinni, í 
1987, flutti virksemið niðan í Lynggøtu, har umstøðurnar vóru betri. Pláss var tá fyri 15 fólkum. 

Í januar 2013 byrjaði byggingin av einum nýggjum Blákrossheimi á Nesi í Eysturoynni. Í september 
2014, 30 ár eftir heimið byrjaði sítt virksemi, varð hetta arbeiðið liðugt, og nýtt og snotiligt 
Blákrossheim kundi lata upp.  

Høvuðsdeildin hjá Blákrossheiminum er á Nesi við einari deild í Havn, har okkara ambulanta viðgerð 
til bæði vaksin og ung heldur til. 

  

Heilsustýrið, Heilsutrygd og hagtøl 
Í 2022 byrjaðu vit at menna eina nýggja hagtalsskipan fyri virksemið á Blákrossheiminum. Hetta 
verður gjørt í samstarvi við Center for Rusmiddelforskning á lærda háskúlanum í Århus. Í 2023 hava 
vit nýtt hesa hagtalskipan fyri fyrstu ferð. 

Saman við Heilsustýrinum og hinum viðgerðarstovninum arbeiða vit nú við, at allir viðgerðar-
stovnarnir brúka somu skipan, so vit fáa samanberilig hagtøl um rúsnýtsluórógv í Føroyum. Á 
hendan hátt fáa vit betri innilit í støðuna í Føroyum, og kunnu soleiðis meir ítøkiliga menna 
viðgerðina til føroysk viðurskiftir. 

Okkara mál er framhaldandi at menna viðgerðartilboðið á Blákrossheiminum, har fakliga støðið er 
høgt og byggir á dagførda vitan innan viðgerðarøkið. Viðgerðin hevur seinastu árini verið bygd á 
grundhugsjónirnar í Dialektiskari atferðarterapi (DAT). Heilsutrygd hevur sambært lóggávu á 
økinum góðkent Blákrossheimið sum stovn, ið veitir rúsviðgerð. 

  

Útbúgving 
Blákrossheimið hevur seinastu árini skipað fyri útbúgvingum í DAT og Prolonged Exposure (PE, 
traumaviðgerð). Í 2023 skipaðu vit, umframt DAT og PE, fyri einum skeiði í Kognitivari atferðarterapi 
(KAT). Vit hava lagt okkum eftir at útbúgva okkara egnu starvsfólk og at vera ein stovnur, sum bjóðar 
fakliga væl undirbygdar útbúgvingar og skeið. 

  

Eftirlit 
Tann 1. juli 2022 varð kunngerðin, Bekendtgørelse for Færøerne om registrering af, underretning om 
og tilsyn med offentlige og private behandlingssteder, sett í gildi. Hon hevði við sær, at Landslæknin 
skuldi hava heilsufakligt og fyriskipanarligt eftirlit við øllum almennum og privatum viðgerðar-
støðum. Tann 24. mai í 2023 var landslæknin á eftirlitsvitjan á Blákrossheiminum, og gekk hetta væl. 
Vit fingu loyvi at halda á við okkara virksemi. Tó skuldu nakrar tillagingar gerast, har eitt nú borgarin 
skal verða sæddur av lækna, áðrenn viðkomandi kann koma á Blákrossheimið, og hægri heilsufaklig 
krøv vórðu sett til okkara starvsfólk. 

Rakstur 
Vit vilja framhaldandi arbeiða við at menna tær tænasturnar, sum Blákrossheimið veitir. Ein fortreyt 
fyri at menna tilboðini er, at politiski myndugleikin veitir neyðuga játtan til arbeiðið, og at lagt verður 
upp fyri, at økt vikrsemi eisini krevur eina økta játtan. Í 2023 var játtanin til Blákrossheimið tkr. 
9.663. Vit eru takksom fyri, at Blákrossheimið hevur fingið eina eykajáttan á tkr. 250 fyri 2024, so vit 
betri kunnu fylgja nýggju krøvinum í omanfyrinevndu kunngerð. 

Útskifting í nevndini fyri Blákrossheimið 
Dakko Petersen og Hjalmar Hansen eru farnir úr nevndini fyri Blákrossheimið, og í teirra stað eru 
komin Edva Jacobsen og Fróði Hansen. Vit takka Hjalmari og Dakko fyri drúgva tænastu í nevndar 
arbeiðnum, og ynskja teimum Guds ríku signing í framtíðini. Somuleiðis ynskja vit Fróða og Edvu 
vælkomnum í nevndina og blíðan byrð í tænastuni. 

  

Leiðaraskifti 
Jütta J. Olsen fór frá sum leiðari á Blákrossheiminum 30. juni 2023. Síðani havi eg havt tann 
framíhjárætt at verið virkandi leiðari, meðan nevndin fyri heimið hevur brúkt tíð at viðgera framtíðar 
møguleikar hjá Blákrossheiminum, herundir hvønn profil, ein komandi leiðari skal hava. Nýggjur 
leiðari verður settur í nærmastu framtíð.  

Eg havi valt at fara í mítt gamla starv sum sálarfrøðingur og fakligur ráðgevi á Blákrossheiminum. At 
vera leiðari á Blákrossheiminum hevur verið eitt spennandi og mennandi starv. Eg vil takka nevnd, 
starvsfólki, samstarvspørtum og viðskiftafólki fyri hetta árið sum leiðari, og ynski øllum Guds ríku 
signing. 

Vinarliga, 

Leivur á Lakjuni 
virkandi leiðari 

Rakstaryvirlit

 

Nevnd 
Blákrossheimið er ein stovnur, sum fær almenna fígging til rakstur. Leiðslan á Blákrossheiminum er 
skipa við nevnd og einum leiðara. Í nevndini sita: 

- Edva Jacobsen, forkvinna 
- Elma Mikkelsen, skrivari 
- Fróði Hansen, nevndarlimur 
- Leivur á Lakjuni, virkandi leiðari 

  

Starvsfólk 
15 fast sett starvsfólk arbeiða á Blákrossheiminum, umframt tímalønt. Hetta gav tilsamans 13,5 
ársverk í 2023. Starvsfólkini kunnu í høvuðsheitum bólkast soleiðis: 

- Leiðari 
- Deildarsjúkrarøktarfrøðingur 
- Sálarfrøðingar 
- Rúsevnisviðgerar 
- Skrivstovufólk 
- Kokkur 
- Kvøldvaktir við heilsufakligari útbúgving 
- Náttarvørðar 
- Tímalønt 

Eisini eru lækni og prestur fast knýttir at viðgerðini og vit fáa javnan ráðgeving frá psykiatara, men 
hesir eru ikki taldir við í uppgerðina av ársverki. 

  

Høvuðstøl úr játtanini og rakstrinum 

 

Løn 

 

tkr. 2023 2022 2021 2020

Rakstrarjáttan 9.663 9.383 9.283 8.736

Rakstrarútreiðslur 9.675 9.390 9.275 8.687

Ársúrslit -12 -7 8 49

tkr. 2023 2022 2021 2020

Løn 73% 76% 76% 74%

Aðrar útr. 27% 24% 24% 26%

Viðgerðin á Blákrossheiminum

Viðgerðin hjá Blákrossheiminum fer fram eftir tveimum sporum: inni og úti. Inniviðgerðin er tann 
siðbundna, har viðskiftafólk flyta inn á Blákrossheimið at búgva í tær vikurnar, sum viðgerðin varðar. 
Útviðgerðin er ambulant og umfatar vikuliga bólkaviðgerð og í summum førum staksamrøður. 

  

Inniviðgerð 
Tá ið ein persónur fer í inniviðgerð á Blákrossheiminum, fær hann ella hon rúm, fult og heilt at savna 
seg um sína viðgerð. Arbeiðsfriður fæst, tá ið sambandið verður kvett til umstøðurnar og umhvørvið, 
sum helt lív í teirra rúsnýtsluórógv. 

  

Avrúsing 
Fyri tey, sum hava tørv á tí, kann inniviðgerðin byrja við medisinkari avrúsing. Lækni varðir av og 
leggur avrúsingina til rættis og tilgongdin sjálv verður leidd av honum og 
deildarsjúkrarøktarfrøðinginum. 

  

Bólkaviðgerð og staksamrøður 
Á Blákrossheiminum fáa viðskiftafólk bæði sálarfrøðiliga bólkaviðgerð og staksamrøður. Viðgerðin 
byggir á DAT, sum er ein vísindaliga undirbygdur viðgerðarháttur, sum hjálpir luttakarum at fáa betri 
sálarheilsu og at gera varðandi broytingar í sínum lívi. Les meir um DAT niðanfyri. 

  

Karmar 
Serstakliga góðu umstøðurnar á heiminum sjálvum og vakra náttúran, tað er staðsett í, borga fyri 

arbeiðsfriði og trivnaði. Øll hava hvør sítt kamar við wc/brús, og hentleikar eru til hugna og spæl. 
Venjingaramboð eru eisini tøk og náttúruøkið kring húsið er bæði vakurt og lætt atkomiligt. 

  

Samstarv 
Tørvirnir hjá viðskiftafólkum á Blákrossheiminum kunnu vera samansettir. Samstarvað verður tí við 
eina røð av almennum og privatum stovnum, eitt nú Psykiatriska depilin, Almennaverkið, 
Barnavernd og tænastur hjá Bláa Krossi Føroya, so sum Títt rúm og Ávegishúsið. 

  

Útiviðgerð 
Ambulant útiviðgerð er ein smidlig viðgerð. Tørvur er ikki á, at seta fleiri vikur og mánaðir av eins og 
við inniviðgerðini, men einans nakrar tímar um vikuna. Persónurin, sum luttekur í útiviðgerð, fær 
raðfest og skipað sín gerandisdag eins og vanligt. 

  

Eftirviðgerð 
Ambulanta útiviðgerðin hevur við sær, at borgararin ikki býr á Blákrossheiminum, men heldur møtir 
upp til førleikamennandi, terapeutiskar fundir og kann síðani fara aftur til sín valiga gerandisdag. 
Fyri summi byrjar útiviðgerðin sum eftirviðgerð eftir lokið uppihald á Blákrossheiminum. 

  

DAT-førleikabólkar 
Allir útiviðgerðarbólkarnir byggja á DAT háttalagið. Hvørja viku verður undirvíst í einum nýggjum 
førleika, sum luttakarar, tá ið fari verður út í gerandisdagin, venja seg í. Bólkar eru fyri viðskiftafólk 
við rúsnýtsluórógv, kvinnur, avvarðandi og ung. 

  

Prolonged Exposure (PE) 
Tað eru fleiri, sum søkja sær viðgerð á Blákrossheiminum, sum líða av PTSD (Post-Traumatic Stress 
Disorder). Hesir borgarar hava møguleikan at fáa staksamrøður í PE bæði í inniviðgerðini og í 
útiviðgerðini. 

Hvat er DAT? 

DAT stendur fyri dialektisk atferðarterapi. Tað er ein viðurkendur og vísindaliga undirbygdur 
viðgerðarháttur, og viðgerðin á Blákrossheiminum byggir í stóran mun á DAT. DAT er ein 
menning víðari av kognitivari atferðarterapi og varð serliga ment til fólk, sum høvdu 
borderline persónleikaórógv. Men síðani er DAT ment nóg og er lagað til m.a. at hjálpa 
fólkum við rúsnýtsluórógv. 

Í DAT viðgerðini á Blákrosshiminum luttaka viðskiftafólk bæði í førleikavenjing saman við 
øðrum og í staksamrøðum við ein viðgera. Førleikavenjingin byggir á sannføringina, at hóast 
øll gera tað besta tey duga, so kunnu vit læra at gera tað betri. Mennisku koma í trupulleikar 
av ymiskum slagi, tá ið tey ikki hava nóg góðar førleikar at handfara støðuna, tey eru í. 
Førleikaøkini, undirvíst verður í, eru: Uppmerksemi (eisini kallað mindfulness), relatiónir, 
kenslur og kreppur. 

Staksamrøðurnar eru partur av somu tilgongd. Vikan verður gjøgnumgingin og hugt verður 
eftir truplum løtum, og hvussu DAT kann ella hevur verið brúkt at handfara tær. 
Samrøðurnar byggja á eitt vikuskema, sum viðskiftafólk fylla út hvønn dag, har hendingar, 
kenslur, atferð, tankar og annað verður skjalfest.



 
Landslæknin á eftirlitsvitjan 
Mikudagin 24. mai 2023 var landslæknin, Lars Fodgaard Møller, saman við starvsfelagum á 
eftirlitsvitjan á Blákrossheiminum. Hugt varð serliga eftir handfaring av heilivági og eftir 
journalføring. 

Stórt fyrireikandi arbeiði varð gjørt í samband við eftirlitsvitjanina, har hugt varð eftir viðkomandi 
heilsufakligu mannagongdunum á Blákrossheiminum. Tað vóru leiðarin, Jütta Olsen, 
deildarsjúkrarøktarfrøðingurin, Armgarð Arnbjarnardóttir á Regni, og læknin á Blákrossheiminum, 
Birni Hansen, sum gjørdu hetta arbeiðið. 

Tann 1. juli 2022 varð kunngerðin, “Bekendtgørelse for Færøerne om registrering af, underretning om 
og tilsyn med offentlige og private behandlingssteder”, sett í gildi. Hon hevði við sær, at Landslæknin 
skuldi hava heilsufaklig og fyriskipanarlig eftirlit við øllum almennum og privatum viðgerðarstøðum. 

Hin 8. septembur 2023 kom frágreiðingin um eftirlitsvitjanina. Niðurstøðan var positiv og 
Blákrossheimið fekk millum annað sum einasti rúsviðgerðarstovnur loyvi at halda fram við avrúsing. 

"Det er vores vurdering, at behandlingsstedet råder over sundhedsfaglige kompetencer, som på baggrund af 
den vejledning der fandt sted under tilsynet, vil være i stand til at udbedre manglerne, og dermed sikre 
enfremtidig patientsikker behandling. 

På den baggrund er det samlet set vores vurdering, at der er tale om mindre problemer af betydning for 
patientsikkerheden. Vi forudsætter, at behandlingsstedet opfylder vores henstillinger." 

Frágreiðingin kann lesast á heimasíðuni hjá landslæknanum. 

Leiðaraskifti á Blákrossheiminum 
Hin 30. juni fór Jütta Olsen frá sum leiðari á Blákrossheiminum. Í hennara stað kom Leivur á Lakjuni.  

“Tað er trupult, at seta orð á, hvat Blákrossheimið hevur merkt fyri meg, øll hesi árini, eg havi arbeitt 
her,” segði Jütta Olsen í tíðindaskrivi á heimasíðuni. “Hetta hevur verið eitt sera gott arbeiðspláss, og 
Blái Krossur Føroya hevur verið ein góður felagsskapur at arbeiða í. Tað hevur verið spennandi at 
verið partur av tí menning, sum bæði Blákrossheimið og Blái Krossur Føroya eru farin ígjøgnum.” 

Jütta Olsen arbeiddi á Blákrossheiminum í 16 ár. Hon byrjaði í 2007 og arbeiddi sum 
deildarsjúkrarøktarfrøðingur inntil hon í 2018 varð sett í fyribilsstarv sum leiðari, eftir at Olga 
Magnussen legði frá sær. Í 2019 varð hon sett í fast starv sum leiðari á Blákrossheiminum.  

Nevndin fyri Blákrossheimið hevur fyribils sett Leiv á Lakjuni, sálarfrøðing, sum leiðara á 
Blákrossheiminum. Leivur á Lakjuni varð settur sum sálarviðgeri á Blákrossheiminum í 2012. Hann 
virkar eisini sum fakligur ráðgevi.  

Leiðarastarvið verður ikki lýst leyst fyrrenn í 2024. Nevndin ynskir at brúka tíð at viðgera framtíðar 
møguleikar hjá Blákrossheiminum, herundir hvønn profil, ein komandi leiðari skal hava. 

Vit takka Jütta Olsen hjartaliga fyri mongu árini á Blákrossheiminum, fyrst sum 
sjúkrarøktarfrøðingur og síðan sum leiðari.  

Nýggj starvsfólk 
Í novembur mánaða 2023 vórðu trý nýggj starvsfólk sett á Blákrossheiminum.  

Bára Nesá varð sett sum sálarfrøðingur. Hon hevur nomið sær útbúgving í Aalborg universiteti. 

Shaila Dam Jacobsen og Karin Davidsen vórðu settar sum kvøldvaktir við heilsufakligari útbúgving, 
eftir at herd krøv um sjúklingatrygd komu frá Landslæknanum. Báðar hava tær frammanundan 
royndir sum kvøldvaktir á Blákrossheiminum, og Shaila Dam Jacobsen var eisini í starvslæru á 
heiminum.  

Shaila Dam Jacobsen hevur útbúgving sum sjúkrarøktarfrøðingur og kosmetiskur 
sjúkrarøktarfrøðingur. Hon hevur fyrr fingið prógv sum marknaðarføringsøkonomur.  

Karin Davidsen hevur útbúgving sum heilsurøktari. Hon hevur fyrr starvast sum bókhaldari.  

Allar tríggjar hava nomið sær prógv í PE og eru í holt við útbúgving í DAT. 

Hagtøl 
Orðingar og styttingar: 
- Blákrossheimið: Inniviðgerð á Blákrossheiminum. 
- RNÓ DAT: Ambulant DAT-viðgerð fyri rúsnýtsluórógv. 
- Kv DAT: Ambulant DAT-viðgerð fyri kvinnur. 
- Fam DAT: Ambulant DAT-viðgerð fyri avvarðandi. 
- DAT Ung: Ambulant DAT-viðgerð fyri ung. 

Nærri lýsing av ymisku viðgerðartilboðnum sæst á síðu 4-5. 

Persónar og innleggingar 
Í 2023 fingu 204 persónar viðgerð frá Blákrossheiminum. Samstundis vóru 308 innleggingar. 

Hetta merkir, at tað vóru nakrir persónar, sum fingu fleiri enn eina innlegging. Orðið "innlegging" 
umfatar bæði inniviðgerð, tvs. uppihald á Blákrossheiminum, og útiviðger, tvs. luttøku í ambulantum 
DAT bólki. Um ein persónur hevur verið í viðgerð á Blákrossheiminum tvær ferðir í 2023, so telur tað 
sum tvær innleggingar. Og um ein persónur hevur tikið trý modul sum partur av ambulantum DAT 
bólki, so telur tað sum tríggjar innleggingar. Eingin førleikaundirvísing var í DAT Ung í 2023, men 
einans ein-til-ein samtalur. Um ein persónur, sum hevur tilknýti til DAT Ung, skiftir viðgera, so verður 
hetta talt sum ein nýggj innlegging. 

* Persónar og innleggingar, sum eru nágreinaðar undir Kv DAT eru partur av RNÓ DAT. 

Persónar Innleggingar

Blákrossheimið 84 96

DAT Ung 24 29

RNÓ DAT 60 104

Kv DAT* 13 20

Fam DAT 36 79

Blákrossheimið

RNÓ DAT

Kv DAT

Fam DAT

DAT Ung

22 44 66 88 110

Persónar Innleggingar



 
Rúsnýtsla 
Hvørji rúsandi evni nýttu tey, sum leitaðu sær viðgerð frá Blákrossheiminum í 2023? 

Sambært hagtølum okkara er munur á, hvørji rúsandi evni tey eldru og tey ungu nýttu. Millum tey 
eldru var tað alkohol, sum oftast gekk aftur. Ymisk sløg av blandaðari misnýtslu komu eisini fyri, men 
nógv tey flestu rúsaðu seg einans við alkoholi.  

Myndin sá øðrvísi út hjá teimum ungu. Har vóru tað lutfalsliga fá, sum einans rúsaðu seg við alkoholi. 
Blandað nýtsla var nógv vanligari, og tað var serliga við hash, at alkoholnýtslan varð blandað saman 
við. 

Soleiðis, sum hagtølini verða tald upp, ber ikki til at síggja, hvørt tey, sum koma undir blandaði alkohol 
og hash-nýtslu møguliga einans misnýta hash.  

Blákrossheimið DAT Ung

Alkohol 65 6

Alkohol/heilivágur 2 0

Alkohol/heilivágur/hash 9 12

Alkohol/heilivágur/hash/
rúsevni 8 6

DAT Ung

25%

50%

25%

Blákrossheimið

10%

11%

2%

77%

Alkohol Alkohol og heilivágur
Alkohol, heilivágur og hash Alkohol, heilivágur, hash og rúsevni



 

Viðgerðartíttleiki 
Hvussu ofta leita einstakir persónar sær viðgerð frá Blákrossheiminum hvørt ár?  

Munur er á, hvussu viðgerðirnar eru skipaðar í inniviðgerðini á Blákrossheiminum sjálvum og so í 
útiviðgerðini, sum er staðsett bæði á Nesi og í Havn. Hetta merkir, at í hagtølunum er tað ymiskt, hvat 
telur sum "ein viðgerð" í samband við ávíkavist inni- og útiviðgerðirnar.  

Útiviðgerðin er skipað í ambulantar DAT bólkar. Í hesum sambandi telur ein viðgerð sum luttøka í 
einum av førleikamodulunum, undirvíst verður í. Í 2023 varð skipað fyri fimm modulum til samans. 
Einstakir borgarar kundu sostatt luttaka í upp til fimm viðgerðum - og tað var tað eisini summi, sum 
gjørdu. 

Í hagtølunum fyri inniviðgerðina skalt tú bara verða innskrivaður á Blákrossheiminum fyri at verða 
roknaður sum luttakandi í viðgerð. Ikki øll, sum soleiðis verða innskrivað, fara í DAT bólk. Summi koma 
einans inn til avrúsing, onnur fyri at lofta sær, tí tey meta, at tey eru vanda fyri at rúsa seg aftur, meðan 
uppaftur onnur fara av Blákrossheiminum í úrtíð. Øll hesi - og onnur - verða roknað millum teirra, sum 
hava fingið viðgerð á Blákrossheiminum. Hagtølini greina ikki nærri í hvønn av hesum bólkum, 
einstakir borgarar hoyra til. Eins og tølini vísa, so var tað eingin, sum kom í inniviðgerð á 
Blákrossheiminum meira enn tvær ferðir í 2023. 

RNÓ DAT

Kv DAT

Fam DAT

10 20 30 40

1 modul 2 modul 3 modul 4 modul 5 modul

Blákrossheimið

16 32 48 64 80

Eina ferð Tvær ferðir



Tey fimm førleikamodulini, sum undirvíst varð í í 2023, vóru: 

Ungdómsviðgerðin, DAT Ung, er partur av útiviðgerðini, men umfataði ikki førleikaundirvísing í 2023. 
Borgarar, sum fáa viðgerð í DAT Ung, eru tí ikki taldir við í hesum hagtølunum.  

Eitt modul Tvey modul Trý modul Fýra modul Fimm modul

RNÓ DAT 34 14 7 4 1

Kv DAT 9 3 0 0 1

Fam DAT 15 11 3 2 5

Eina ferð Tvær ferðir

Blákrossheimið 72 12

Modul Byrjan Endi

Kensluregulering Novembur 2022 Januar 2023

Kreppuførleikar Februar 2023 Mai 2023

Uppmerksemi, onnur sjónarmið Mai 2023 Juni 2023

Relatiónsførleikar Septembur 2023 Oktobur 2023

Kensluregulering Novembur 2023 Februar 2023

Aldursbýti 
Í 2023 var miðalaldurin á teimum, sum leitaðu sær viðgerð frá Blákrossheiminum 45 ár. Verður einans 
hugt eftir teimum, sum komu í inniviðgerð á Blákrossheiminum, so var miðalaldurin 48 ár. 
Miðalaldurin í DAT Ung var 20 ár.  

15-17 ár 18-25 ár 26 ár

DAT Ung 4 17 3

14

Blákrossheimið

RNÓ DAT

Kv DAT

Fam DAT

6 13 19 25

18-25 ár 26-39 ár 40-49 ár 50-59 ár 60+ ár

DAT Ung

0 4,5 9 13,5 18

15-17 ár 18-25 ár 26 ár

18-25 ár 26-39 ár 40-49 ár 50-59 ár 60+ ár

Blákrossheimið 8 16 18 22 20

RNÓ DAT 1 16 16 13 14

Kv DAT 0 3 3 3 4

Fam DAT 1 3 15 8 8



Kynsbýti 
Lutfallið millum menn og kvinnur, sum leita sær viðgerð á Blákrossheiminum er vorðin javnari. 
Partvíst tí at fleiri kvinnur leita sær rúsviðgerð, men kanska serliga tí skipað hevur verið fyri 
ambulantari viðgerð fyri avvarðandi, har fleiri kvinnur luttaka enn menn.  

Kvinnur, sum leita sær viðgerð fyri egnan rústrupulleika, tykjast eisini at hava størri áhuga í 
ambulantari viðgerð enn døgnviðgerð. Hugsast kann, at tað er truplari fyri tær kvinnur, sum hava 
viðgerð fyri neyðini, at seta seks vikur ella fleiri av til døgnviðgerð. Ambulant viðgerð hóskar møguliga 
betri til lívsstílin og gerandisdagin hjá hesum kvinnum. Munurin millum kynslutfallið er í hvørt fall 
minni í tølunum fyri ambulantu RNÓ viðgerðina samanborið við døgnviðgerðina á Blákrossheiminum.  

Menn Kvinnur

Øll tilsamans 132 72

Blákrossheimið 70 14

RNÓ DAT 41 19

Fam DAT 8 28

DAT Ung 13 11

Øll tilsamans

Blákrossheimið

RNÓ DAT

Fam DAT

DAT Ung

0% 20% 40% 60% 80% 100%

Menn Kvinnur



Her sæst gongdin av kynslutfallinum tilsamans av øllum viðgerðunum, ið Blákrossheimið hevur bjóðað 
síðani 2018. 

Menn Kvinnur

2018 78% 22%

2019 72% 28%

2020 71% 29%

2021 65% 35%

2022 60% 40%

2023 65% 35%

20%

40%

60%

80%

2018 2019 2020 2021 2022 2023

Menn Kvinnur



Onnur hagtøl 

204 
persónar í viðgerð

308 
innleggingar

78 
nýggir persónar í viðgerð 

fyri rúsnýtsluórógv

2882 
røktardagar tilsamans

30 
røktardagar hvør borgari

8 
miðal búfólk hvønn dag

2018 2019 2020 2021 2022 2023
Tal av 
innleggingum 
tilsamans

202 222 172 254 301 308

Tal av 
innleggingum á 
BKH

106 103 82 101 95 96

Nýggj fólk í 
rúsviðgerð 68 92 49 42 74 78

Tal av 
innleggingum í 
útiviðgerð

151 159 127 153 206 212

Røktardagar í alt, 
inni 3.227 3.499 1.795 3.319 3.046 2.882

Miðal búfólk 
hvønn dag, BKH 10 10 5 9 8 8


	Ársfrágreiðing 2023
	Formæli
	Rakstaryvirlit
	Viðgerðin á Blákrossheiminum
	Landslæknin á eftirlitsvitjan
	Leiðaraskifti á Blákrossheiminum
	Nýggj starvsfólk
	Hagtøl

